
इग्नू के बी॰एड॰ छात्र

677. श्री रामदास अठावलेः 

क्या मानव संसाधन विकास मंत्री यह बताने की कृपा करेंगे किः

(क) इंदिरा गांधी राष्ट्रीय मुक्त विश्वविद्यालय (इग्नू) में वर्ष 2015 की बी॰एड॰ कक्षा में प्रवेश हेतु वर्ष 2014 में आयोजित की गयी प्रवेश परीक्षा में उत्तीण छात्रों का ब्यौरा क्या है;

(ख) इनमें ऐसे छात्रों का ब्यौरा क्या है, जिन्होंने पी॰टी॰यू॰, जालंधर से वर्ष 2008 से 2010 के बीच एम॰सी॰ए॰ परीक्षा उत्तीर्ण की है;

(ग) क्या उक्त विश्वविद्यालय से वर्ष 2008 से 2010 के बीच एम॰सी॰ए॰ परीक्षा उत्तीर्ण छात्र, जिन्होंने इग्नू की गत वर्ष प्रवेश परीक्षा उत्तीर्ण की है, उन्हें बी॰एड॰ में प्रवेश दिया गया है; और

(घ) यदि हां, तो तत्संबंधी ब्यौरा क्या है और यदि नहीं, तो इसके कारण क्या हैं?

उत्‍तर
मानव संसाधन विकास मंत्री
(श्रीमती स्‍मृति ज़ूबिन इरानी)


(क): इन्दिरा गांधी राष्ट्रीय मुक्त विश्वविद्यालय द्वारा उपलब्ध कराई गई सूचना के अनुसार, वर्ष 2014 में आयोजित विश्वविद्यालय की बी.एड. की प्रवेश परीक्षा में 81,724 छात्र बैठें, कुल 74,213 छात्र उतीर्ण हुए और 25,556 छात्रों ने विश्वविद्यालय के शैक्षणिक सत्र जनवरी 2015 में प्रवेश लिया है। 

(ख) और (ग): इग्नू, विश्वविद्यालय अनुदान आयोग (यूजीसी) और पी.टी.यू, जालंधर ने सूचित किया है कि उनके पास ऐसी कोई सूचना उपलब्ध नहीं है।

(घ): प्रश्न नहीं उठता।

*****
